
120 hitz

Hitz beste 

Anjel Lertxundi 

Isiltasunaren koloreak 

Badira ezer esaten ez duten isiltasunak. Badira sufrimendua adierazten dutenak. Egon badaude isiltasun eskandalagarri askoak ere. Edo lotsak eragindakoak. Isiltasun konplizeak boterearekin eta isiltasun hotzak biktimekin. Isiltasunak ere, haizeak bezala, kolore asko ditu. Ikusten jakin behar. 

Egunak daramatzat euskal elizaren isiltasunaren kolorea asmatu ezinik. Bai, badakit euskal elizan ere, euskal gizartean bezala, kolore asko sartzen direla egunerokotasunaren beirateetatik. Bego. Euskal Herriarekin gehien konprometitutako hierarkiaz ari naiz. Isilik egon da edo ez diogu entzun. Fededunek mezu argi bat jaso duten, ez dakit. Fededun ez denak ere eskubidea du, ordea, Vatikanoko egunotakoari buruzko jarrera bat eskatzeko: besteak beste, eliza katolikoaren jokabidea eta euskaldunon memoria bat ez datozelako. 

Zain segitu beharko, isiltasunaren kolorea asmatu ezinik. 

